
1. ANÉ A YÁKIN Uts ke se’ma ané a yákɨn
luke wólba k’a útik, káxuné yaxé a mɨnbén i
kámba k’ɨnbitá o chuné wólba a mɨne’, ipéka,
káche’da o káche u choán y káche yaxé a toje’
najtɨkɨ te’ yaxé tɨ ɨ’bínte ni k’ɨnbitá o tupámi. Bajká
u chombénet mach uts k’a u jolkin ɨrbénet k’a a
mɨne’ chachikámba patán o k’ɨnbitáro’b.

2. IRBÍNTIKET KÁCHE’DA U K’INILESÍNTE Uts
k’a ɨrbíntiket káche’ u choán, káche’ u kɨnɨlesínte
i/o chuné ya’án tamá, chuné ya’án t’o, si púru
sep’ o mach ni yina’yá, káche’ u k’e’nan ni a
saldu i te’ uxé tɨ xupó sinke a toje’, t’o u k’in ke
ya’ánet a k’ɨnɨlesán i ora ke a tɨk’e’ a k’ɨnɨlesán
sinke a toje’.

3. LUKE UTS K’A ÚTIK TE’ ACHEN A MAN, KE
YOKO ÚTIK I LOTÍNTIKET KA’ KÁCHIKONÉ Ni tsi’b
ko yúte chóno i jin u kɨrɨntán uts k’a ajnék tɨ kaxtrant’án,
t’o tsi’b ke u chinkán uts i sep’ i ajnék tamá chuxtubá a
mɨnkí, káche’ yuxé u xɨmbɨlesánuba ni jínba k’ɨnbitá i si
mach u chen ka a ɨrkí chuné yuxé tɨ úte. Jínba ts’ib
yuxé tɨ cha’úte si ané a wɨre’ k’a útik.

4. TE’ U TUSKÁN K’A K’INILESÍNTIK
KÁCHIKIDA Uts k’a a k’átɨn i ɨ’kák k’a a k’ɨnɨlesán
káchikɨda ni jínba k’ɨnbitá sinke a toje’ i sinke
k’atbítiket cha’chikone, te’ xupík u k’inijé ni ts’ib ta
chóno o a tsupsíntik tɨ tojkán o a xupí ni k’in ke a
ɨrkí najtɨkɨ tan jun ta chóno o de káche’da yuxé tɨ
tojkán.

5. KE A CH’UNA’TÁN A NÚMERU TA CH’AJÁN
K’A YAXÉ A K’INILESÁN Si ka’íni awó bixíket
tump’é otót ko yúte patán t’o ch’ajáno’b peru awó
a k’ɨnɨlesán jínchiba númeru. Ni jínba patán u
yúte tamá 24 órajo’b ke a k’áti ke útik o tamá 5
k’íno’b ke u yúte patáno’b, si ka’íni awó.

6. K’INBITÁRO’B KE U CH’IMLÓMBA
KÁCHIKIDA I LUKE U YIRE’ KE KA’ÍNI YUXÉ U
NUMSÉN Uts k’a aj chóno u yɨrbénet si jínba k’ɨbitá uts k’a
k’ɨnɨleskák tan kɨ noj na’ kajla i si uts u xɨmbɨlesómba. T’o ni ts’ib
ta chóno, uts k’a ni jínba k’ɨnbitá ni aj chóno u ɨ’bénet ni ts’ib ko
yɨre’ ke upéte luke u yɨrí ka’íni yuxé tɨ numé mach k’en t’o 90
k’íno’b.

7. MACH TSIS U YÚTE I MACH A
TOP’OJTE’KÁNET Uts k’a, te’ a k’átɨn,
ni aj chónojo’b ajnéko’b t’o k’ɨmbitáro’b
ke u ch’ɨmlómbaro’b káchikɨda i uts u
xɨmbɨlɨsómbajo’b.

8. U KIRINTÍNTE UPÉTE TS’AJÍ KE U YIRE’ KÁXUNERET I
LUKE MACH UTS KE U NA’TÁN KÁCHIKONE Uts k’a kɨrɨntíntik
upéte ts’ají ke u yɨre’ káxuneret i luke a ts’ajkún i upéte luke u
yɨre’ chuné a ts’ajkún; aj chóno yuxé u ɨ’bénet ni k’ɨnbitá ko yɨre’
ke ni Untú yuxé tɨ oché tan a Kuxlé. Se’ma si ané awó k’a u
jok’e’et bajká a cherbí ni jínba man ta u yɨrbénet si awó a mɨne’
cha’chikamba patáno’b o k’ɨnbitaro’b, che’chi u ts’ajbenet chuné
ya’án tɨ chonkán t’o otro aj chónojo’b.

9. KÁCHE’ U YÚTE I KÁCHE’ U K’OTÉ T’O ANÉ
Uts k’a k’otík t’o ané ni jínba patán púru pitsí ka’chi u yɨre’ tan u
ts’ib ni IFT.
Uts k’a jín bajká u chombet mach u yosénuba, u jup’euba, ochík,
u jup’e’ o top’ojtek’e’ ts’ají, k’ɨnbitáro’b o patáno’b i ke ajnék uts
luke mach awó a ts’ajkún i k’a ajnék uts u patán ni k’ɨnbitá
káchikɨda ajnéket.

10. JUN KE U YIRE’ CHUNÉ A MINÍ I
JIP’ÉKA A TOJÍ Uts k’a aj chóno u ɨ’bénet sinke a
toje’, u yɨre’ upéte, ts’ibí tej k’ɨbi o tan komputadora: ko
yɨre’ luke a mɨní y a tojí, ko yɨre’ ip’éka a ochí o a pási
de tak’ín, jun ko yɨre’ chuné a mɨní o jun ko yɨre’
kamba patán a mɨní i, che’chi, kámba k’ɨnbitá ke u
ch’ɨmlómba káchikɨda a k’otí ta’ k’ɨb.

11. TE’ U XUCH’KÁN I A SITE’ – KÁCHE’DA A
LÓTINTE SEP’ Uts k’a a ts’ajkún si a xuch’bíntiket o a sɨtí jínba a k’ɨnbitá
sinke ni untú u jup’eubá te’ ya’ánet a ts’ajkún i a wɨre’ si ya’án u lot ka’chi jínba
k’ɨnbita IMEI, a k’átɨn k’a mach ajnék u xɨmbɨlesánuba y/o k’a mach axét a
k’ɨnɨlesán, che’chi k’a ni untú ochík u k’ɨnɨlesán o k’a máchaxe a k’ɨnɨlesán ni
IMEI. Che’chi uts k’a ochíket sinke a toje’ tan númeru ko ub’kán sep’ a t’an 911,
jin yuxé u sákɨn i u pojlén tan upéte kɨjíro’b a jok’om o ts’ibo’b k’a u tɨsbénet-la tɨ
cha’núm.

12. BAJKÁ A MIMBÍ U YUBÍNET SINKE A
TOJE’ Uts k’a ochíket k’a ub’kák a t’an sinke a toje’ upéte 24
orajo’b tan k’ín, upéte k’íno’b tan jap’ bajká u chombét u yubín a
t’an tɨ ch’aján i te’ ané a yákɨn a chen ts’ají t’o káchikamba aj
chónojo’b uts k’a mach a pi’tán tupámi de 60 segúndujo’b. I,
upéte luke a wɨre’ uts k’a u chéno’b u patáno’b mach k’en de 15
k’íno’b tupámi ke a chi ni jok’óm.

13. CHINAYÁ KE U TOJKÁN Uts k’a
ɨ’bíntiket sinke a toje’ ni kanálo’b de TV
ta upéte ke mach u tojkán, che’chi, si a
k’átɨn ke pa’síntik luke mach awó a
chinén o a k’ɨnɨlesán.

14. KÁCHE’ U JÁPINET NI OTÓTO’B TAJ
MANDÁ. Uts k’a bixíket tan noj Na’ otót ta
telekomunikasióno’b si mach’án u
xɨmbɨlesánuba uts luke a k’áti o mach yub’kán
a t’an t’o bajká jin u patáno’b u lótɨn bajká u
numsén ka’íni.

